GAMTOOS

Sommige lede het alreeds vanaf Donderdag 20ste Oktober gekamp
en was gelukkig om in ‘'n stil dag kamp op te slaan. Die lede wat ‘n
dag verlof geneem het, het vroeg Vrydag reeds begin aankom, terwyl
die ander kampeerders lekker ingelé het. ‘n Fris windjie is getrotseer
om die tente staan te maak. Die res van die lede het stuk-stuk deur
die dag gearriveer. Ons was 35 karavane waarvan 4 gaste was. Die
kampterrein was vol bespreek en SAWA OosKaap se lede moes maar
inskuif en naderskuif om almal plek te kry!

‘n Sekere lid (naam terug gehou om sy ego te beskerm) het of nie sy
e-pos gekry, of dalk nie gelees nie want hy moes inderhaas gestop
word terwyl hy reeds op ‘n verkeerde staanplek begin opslaan het!
Die ou plekkie het dan sooo lekker gelyk en was dan oop? Klein
karavane trek altyd aandag veral as die eienaares haar tent pale nie
kan uitsorteer nie! Met bietjie hulp was die tent egter gou opgeslaan
en het die “Klein huisie” in ‘'n skou huisie verander gedurende die
7 naweek!

Vrydag- en Saterdagaand het ons lede
lekker gebraai, speeletjies gespeel en
om die vuur gekuier.

Om 18h00 het Tersia almal welkom geheet by die kamp en Deon het vir ons boekevat behartig waarna
die inbetalings gedoen was. Dit was nogal lekker maar ook snaaks om saam met die viool te sing in plaas
van Jakkie se insit stem! Daar is ook bestellings geneem vir Kerrie Vetkoeke wat as deel van 'n
fondsinsameling verkoop sou word. Die winderige dag het verander in ‘'n wonderlike stil aand terwyl
vriende en besoekers lekker om die vure gekuier het. So tussen die eet en drink en klets is daar probeer
om al die nuus op te vang na die laaste kamp. Soos gewoonlik is daar ‘'n wye verskeidenheid van vleise,
worse en disse gebraai en gebak. Selfs gehoor van Skaap stertjies wat gebraai is? Die GAT se mense was
vroeg aand stil en ingekruip, seker moeg gewerk gewees. Die res van die lede het nog so bietjie gekuier
en toe ook die bed nader getrek vir 'n rustige slapie.....of so het almal gedink!

Ons mede kampers wat die “eiland” reg in die middel beset het, het lustig musiek gemaak, gelag en
gesels. Teen die vroeé oggend uur van 01h30 het Deon besluit om die man te versoek om so ietwat
respek te betoon vir sy mede kampers. Hy was duidelik nie die enigste een wat gesteurd gevoel het nie
want sekere lede het koerant sit en lees ander het weer koffie en beskuit geniet! Onse vriend was duidelik
nie gepla met enig klagtes nie want dit was soos hy dit gestel het; “MY site in a PUBLIC PLACE and my
RIGHT to make a noise because | paid”. O ja amper vergeet...”Do you know who | am? | will take you to
the Herald, Voyager ..." Reg so vriend, ek en die Sawanate het ook betaal... maar vir stilte. Ons volg toe
maar die korrekte metode en roep die Sekuriteit wat toe geen hond haaraf maak nie en uiteinde was dus
om maar die bestuurder wakker te maak. Hy het in dieselfde brawade vasgeloop maar het egter meer
gesag gehad met goeie gevolge! Die bestuurder het hom mooi verduidelik van hoe ‘n mens moet kamp,
op privaat grond met oord reéls en gelukkig het hy geluister want die volgende aand was Ta en vriende
maar baie bedaard en nie meer so braaf nie.

N

Saterdag oggend het van die lede vroeg opgestaan om te begin Kerrie Vetkoeke bak terwyl die ander
kampeerders lekker ingelé het, seker die verlore slaap van die vorige nag opgevang? Stort aan die
vroue se kant het so een of twee verassings gehad toe die “eiland bewoners” kom bad het en geen
water gelaat het vir die dames onder hul storte nie! Gelukkig het almal skoon gekom en gereed gemaak
vir ‘n heerlike dag!

Die verkope sou teen 12h00 begin maar die reuk het teen 11h00 reeds
die verkope fluks laat verloop en gelukkig is daar 'n paar ekstra gemaak
vir die wat net “skoon” vetkoeke wou hé! Duidelik vertrou hulle nie
Tersia en Poppie se maalvleis kerrie nie of miskien is hulle versot op
“Peanut butter en Jam"” soos Liana? Ja, niks het verlore gegaan nie,
selfs die laaste ou flenter stukkies deeg is gebak en opgeraap! (Dankie
vir almal se hulp en die wat bereid was om te koop om dit ‘n sukses te
maak.) Die dag het rustig verloop terwyl lede rustig gekuier het. Sekere
mense kan nie ‘'n winkel uitlos nie en het dus die hele oggend in
Jeffreysbaai deurgebring in plaas van kamp! (Arme Louis!)

Selfs Ds Rudi het lekker ontspan! Sekere lede het boek gelees, of dalk
anders gestel, uiltjies geknip teryl ander kinders opleiding gegee in
visvang of dalk die algemene gebruik van ‘'n visstok om te hengel?

Die Komitee het vergader om die volgende paar kampe en ander sake
te bespreek sodat ons as lede nie hoef te sukkel met staanplek nie.
Hulle het ook besluit dat lede so gou moontlik moet laat weet oor Van
Stadens se Kerskamp sodat ons reélings glad kan verloop met die oord.
(Dankie vir die komitee lede en gades wat net vir die vergadering
deurgery het. Gelukkig het Steve kans gekry om ‘n vleisie te skroei
voordat hy weer huiswaarts moes keer. Zeldri het soos gewoonlik vir
Jacques gewag om klaar te kuier voordat hulle die pad gevat het terug
huis toe.)

Skielik het die kamp leeg geloop en is daar hartlik in die kroeg gekuier
rondom die Blou Bul se slagting en daarom het Frans ewe braaf sy
Cheeta pet gedra en ook sy vlag rondom die podium kom drapeer.
Gelukig is die vlag stil-stil verwyder voordat Tania 18h00 die boekevat
behartig het. Die rugby het beslis 'n newe effek op van die lede se
gemoed gehad maar daar is steeds heerlik gekuier en gebraai terwyl
die kinders en hul gaste lekker gespeel en “spoke” gevang het. Laat
aand het almal rustig ingekruip met die wete dat ons “eiland bewoner
en sy stam” hulle sal gedra!

Sondag oggend het almal lui-lekker opgestaan en sommige was selfs te
lui om ontbyt te maak en het sommer net rustig met ‘'n koffie en gister se
oorskiet braai vleisie of braaibroodjie wakker geword. Ai, dan die groot
besluit....begin oppak of sit en ontspan. Party besluit begin is die beste
oplossing ander kuier nog bietjie voor kerk om 10h00. Die hotel was so
gaaf om vir ons die saal en stoele beskikbaar te stel en al het ons so
tussen die skoonmaak van die saal se geluide na Ds Rudi van Tonder se
mooi boodskap geluister. (Baie dankie Ds. vir die mooi boodskap wat
ons beslis kan onthou vir die toekoms.)



Na die diens het Tjaart plaatjies en toekennings oorhandig aan die volgende lede.
1 Grant & Sonette Willett Elmar & Elsabe Steyn

10 Streekkampe 60 Streekkampe

Frans & Liana Labuschagne Markus & Riana Pottas

110 Streekkampe 75 Algemene kampe

25 jaar lid van Sawa Oos-

m 75 Algemene kampe Kaap

Hy het ook twee nuwe gesinne verwelkom.

Gerhardus & Marinda Roestorff (links)
en Sybrand & Anna Strydom

Tjaart het almal 'n veilig rit terug huis toe toegewens en almal ook herinner om so gou moontlik te laat
weet of hulle die Kerskamp by Van Stadens gaan bywoon. Na die oorhandiging het meeste van die lede
begin oppak terwyl ander ‘n laaste vleisie geskroei of potjie begin maak het. Stadig maar seker het die
kamp terrein begin leegloop soos die Sawanate huiswaarts

keer na weereens ‘n heerlike kamp.

Weereens baie dankie aan elke Sawanant wat bygedra het tot die verkope.
Dankie aan Elize Engelbreght vir die pragtige viool begelyding tydens boekevat en die diens.

Veilig sleep tot 'n volgende keer.

Groete,
Tersia

